
1. Իրավական ակտի ընդունման անհրաժեշտությունը
«Կինեմատոգրաֆիական համատեղ արտադրության մասին» Եվրոպայի Խորհրդի կոնվենցիան վավերացնելու մասին ՀՀ օրենքի ընդունումը պայմանավորված է Եվրոպայի Խորհրդի անդամ պետությունների հետ կինոարտադրության ոլորտում համագործակցությունը սերտացնելու և կինեմատոգրաֆիական համատեղ արտադրությունը խթանելու անհրաժեշտությամբ:

2. Ընթացիկ իրավիճակը և խնդիրները. Տվյալ բնագավառում իրականացվող քաղաքականությունը. 
«Կինեմատոգրաֆիական համատեղ արտադրության մասին» Եվրոպայի խորհրդի կոնվենցիան (վերանայված) Հայաստանի Հանրապետության կողմից ստորագրվել է 2018 թ. հունվարի 24-ին: 2019 թ. նոյեմբերի 13-ի դրությամբ կոնվենցիան ստորագրել է 30 պետություն, ուժի մեջ է մտել 16 պետության համար:
Նախագծի նպատակն է խրախուսել միջազգային կինեմատոգրաֆիական համատեղ արտադրության զարգացումը:  

3. Ակնկալվող արդյունքը
Կոնվենցիայի նպատակն է արդիականացնել 1992 թվականի հոկտեմբերի 2-ին ստորագրված Կինեմատոգրաֆիական համատեղ արտադրության մասին Եվրոպական կոնվենցիան (Հայաստանի Հանրապետության համար ուժի մեջ է մտել 2005 թ. ապրիլի 1-ին), ինչպես նաև ապահովել իրավական և ֆինանսական շրջանակ` կողմ հանդիսացող երեք և ավելի երկրներում հիմնված կինեմատոգրաֆիական ընկերությունների ներգրավմամբ լիամետրաժ խաղարկային ֆիլմերի համատեղ արտադրության համար: Վերանայված Կոնվենցիան կարելի է օգտագործել նաև որպես երկկողմ շրջանակ՝ կողմերի միջև համատեղ կինեմատոգրաֆիական արտադրության վերաբերյալ առանձին պայմանագրի բացակայության պարագայում:
Նախագիծը վավերացնելու արդյունքում ակնկալվում է տեղական կինոարտադրողների համար իրավական առավել լայն և արդիական շրջանակի ապահովում՝ համատեղ կինոմատոգրաֆիական արտադրության նախագծեր իրականացնելու համար, ինչպես նաև  Հայաստանում կինոարտադրության ոլորտի խթանում:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։






